
ᑐᑦᓯᕋᐅᒻᒥᒃ ᕿᒥᒡᕈᒍᑦ 
 
ᑲᒪᒋᔭᐅᑉ ᓈᓴᐅᑖ:  3-14-01   ᐱᒐᓱᐊᕐᑐᖅ:  ᓯᑏᕙᓐ ᑳᒻᐹᓇ 
 
ᑕᐃᔭᐅᓂᖓ:  ᐱᕈᕐᐸᓪᓕᐊᓂᖏᑦ ᐊᒻᒪᓗ ᓄᖒᑦᓯᕙᓪᓕᐊᖏᓪᓗᓂ ᐱᔭᐅᒍᓐᓇᕐᑐᑦ ᐃᓲᕋᐃᑦ ᓄᓇᕗᑦᒥ. 
     
ᑮᓇᐅᔭᑦ ᑐᑦᓯᕋᕐᑕᑦ:  ᐊᒡᕌᒍᒐᓴᓐᓄᑦ ᑮᓇᐅᔭᑦ1 - $55,000 ᒫᓂ 2014-2015 
 
ᑐᒡᕙᓯᓐᓂᖓ:  15/19   ᓈᓴᐅᑎᓄᑦ ᐊᒡᒍᕐᓯᒪᒍᑦ:   ᐆᒪᔪᓕᕆᔨᕐᔪᐊᑦ ᓯᕗᓪᓕᐅᑎᖁᔭᖓ:  17.50/17.50 
ᑲᑎᑦᑐᒋᑦ ᓈᓴᐅᑏᑦ:  71.88/100    ᐊᕕᑦᑐᕐᓯᒪᔪᓂ ᓯᕗᓪᓕᐅᑎᖁᔭᑦ:  0.00/7.50  
(ᐃᓄᐃᓴᓪᓕᒋᐊᙱᑦᑐᑦ)     ᐱᐅᓂᖓ:  23.25/35.00    
       ᑐᓴᕐᕕᖃᕋᓱᐊᕐᓂᖏᑦ:  10.00/15   
       ᑮᓇᐅᔭᖃᕐᑎᑕᐅᓂᖓ:  21.13/25   
 
ᑲᒪᒋᔭᒧᑦ ᓇᐃᓈᕈᑦ:  ᑐᕌᒐᐅᓗᐊᕐᑐᑦ ᑖᑦᓱᒧᖓ ᖃᐅᔨᓴᕐᓂᕐᒧᑦ ᐅᑯᐊᖑᔪᑦ:  1) ᐊᑐᕐᓗᓂ ᐅᓪᓗᒥᓯᐅᑎᓂᒃ, ᓱᓕᔪᓂᒃ 
ᐊᒡᕌᒍᓯᐅᕈᑎᓂᒃ ᖃᐅᔨᒐᓱᐊᕐᓗᒋᑦ ᐊᒡᕌᒍᖏᑎᒍᑦ ᖃᓄᐃᓕᖓᓂᖏᑦ ᐃᓲᕋᐃᑦ ᖃᐅᔨᓴᕋᑦᓴᓂᒡᕕᐅᔪᓂ ᑕᓯᕐᓂ 
ᓇᒥᑐᐃᓐᓇᖅ ᓄᓇᕗᑦᒥ; 2) ᒥᒃᓴᐅᓴᓪᓗᒋᑦ ᐱᕈᕐᐸᓪᓕᐊᓂᖏᑦ ᐊᒻᒪᓗ ᖃᓄᐃᓕᖓᓂᖏᑦ ᐊᑐᓂᑦ ᖃᐅᔨᓴᕐᕕᓐᓂ 
ᑕᓯᕐᓂ; 3) ᐆᕐᑐᕐᓗᒋᑦ ᓇᓗᓇᐃᕐᓯᒍᑕᐅᓗᐊᕐᑐᑦ ᐊᑐᓂᑦ ᖃᐅᔨᓴᕐᕕᓐᓂ ᑕᓯᕐᓂ, ᐃᓚᐅᓗᑎᒃ ᓇᒦᓐᓂᖏᑦ, ᓯᔾᔭᖓ, 
ᐊᑯᓐᓂᖓᓂ ᐊᒻᒪᓗ ᐃᑎᓂᕐᐹᓂ, ᓇᒦᓐᓂᖏᑦ, ᖁᒡᕙᓯᓐᓂᖏᑦ, ᐊᑯᓐᓂᖓᓂ ᐃᒪᐅᑉ ᓂᓪᓕᓇᕐᓂᖓ, ᖃᐅᔨᓴᕐᕕᐅᔪᑦ 
ᐅᓪᓗᐃᑦ, ᐊᓚᒃᑲᐅᒪᓂᖏᑦ, ᐊᑕᔪᑦ ᖃᑦᓯᐅᓂᖏᓐᓄᑦ ᐃᓲᕋᐃᑦ ᐊᒻᒪᓗ ᐃᖃᓗᒃᐲᑦ, ᐊᒻᒪᓗ ᓇᓗᓇᐃᕐᓯᒍᑏᑦ 
ᐃᖃᓗᓐᓂᐊᕐᑕᐅᓂᖏᓐᓂᒃ (ᒪᑯᐊ ᖃᓂᓐᓂᖏᑦ ᐃᓄᓐᓄᑦ); 4) ᐋᕿᓱᕐᓗᒍ ᐱᕈᕐᓴᕐᓂᖏᓐᓄᑦ ᐆᑦᑐᕋᐅᑦ ᐃᓲᕋᐃᑦ 
ᓇᓚᐅᑦᓵᕈᑕᐅᓂᐊᕐᑐᑦ ᐱᕈᕐᓴᕐᓂᖏᓐᓂᒃ ᓇᓗᓇᐃᒃᑯᑏᑦ ᖃᓄᐃᑦᑑᓂᖏᑦ ᑕᓰᑦ; 5) ᓄᓇᙳᐊᒨᕐᓗᒋᑦ ᓂᕆᐅᒋᔭᑦ 
ᐊᒥᐊᒃᑯᑦ ᕿᑐᕐᖏᐅᕐᓂᖏᑦ ᐊᒻᒪᓗ ᐱᔭᐅᕙᓐᓂᖏᑦ ᐃᓲᕋᐃᑦ ᑲᓇᑕᐅᑉ ᐅᑭᐅᕐᑕᕐᑐᖓᓂ ᑐᙵᕕᒋᓗᒍ ᓇᒦᓐᓂᖓ 
ᐊᒻᒪᓗ ᑕᓯᐅᑉ ᖃᓄᐃᑦᑑᓂᖏᑦ; ᐊᒻᒪᓗ 6) ᐋᕿᓱᕐᓗᒍ ᐱᔭᕆᐊᑭᑦᑐᖅ, ᐊᐅᓚᒍᓐᓇᕐᑐᖅ ᐋᕿᑦᓯᒪᓂᖓ ᐅᕙᓂ 
Google Earth ᐊᔪᙱᒍᑕᐅᓂᐊᕐᑐᖅ ᐊᐅᓚᑦᓯᔨᓄᑦ ᑎᒃᑯᐊᕐᓯᓂᕐᒥᒃ ᐊᒻᒪᓗ ᓇᕿᑦᓯᓂᕐᒥᒃ ᖃᕋᓴᐅᔭᒃᑰᑦ ᓄᓇᙳᐊᕐᒥᒃ 
ᖃᐅᔨᒐᓱᐊᕐᓗᒋᑦ ᐊᑯᓂᒃ ᓄᖒᑦᓯᕙᓪᓕᐊᖏᓪᓗᓂ ᐱᔭᐅᒍᓐᓇᕐᑐᑦ ᐃᓲᕋᐃᑦ ᓇᓪᓕᐊᓐᓂᑐᐃᓐᓇᖅ ᑕᓯᕐᒥᒃ ᓄᓇᕗᑦᒥ. 
 
ᑲᒪᒋᔭᒧᑦ ᐃᑲᔪᕐᑐᑦ: 
 

ᑐᑦᓯᕋᕐᑕᑦ ᐆᒪᔪᓕᕆᔨᕐᔪᐊᓂᒃ $55,000 46% 
ᐊᓯᖏᑦ ᐃᑲᔪᕐᑐᑦ $65,000   54% 
ᑲᑎᑦᑐᒋᑦ $120,000 100% 

 
ᐆᒪᔪᓕᕆᔨᕐᔪᐊᑦ ᐃᖅᑲᓇᐃᔭᕐᑎᖏᑕ ᕿᒥᒡᕈᒍᑎᖏᑦ:   
 
ᐆᒪᔪᓕᕆᔨᕐᔪᐊᑦ ᓯᕗᓪᓕᐅᑎᖁᔭᖓ:  #1 - ᐃᑲᔪᕐᑐᖅ ᐋᕿᓱᕐᑕᐅᓂᖏᓐᓂ, ᐋᕿᒋᐊᕐᑕᐅᓂᖏᓐᓂ ᐅᕝᕙᓘᓐᓃᑦ 
ᐲᕐᑕᐅᓂᖏᓐᓂᒃ ᖃᓄᐃᓪᓗᐊᕐᓂᖏᑦ ᑲᑎᑦᑐᒋᑦ ᐊᔪᙱᑐᑦ ᐊᖑᓇᓱᒃᑕᐅᓂᕐᒥᒃ (ᐃᓚᖓ 5.6.16 ᐅᕗᖓ 5.6.18) 
ᐊᑕᐅᓯᕐᓃᖔᕐᑐᑦ ᐅᕝᕙᓘᓐᓃᑦ ᐱᑕᖃᕐᑐᑦ ᐱᑕᖃᕐᓱᒋᔭᐅᑉᐸᑦ ᐱᓗᐊᑦᑕᐃᓕᓂᕐᒧᑦ ᐃᓱᒫᓗᒍᑦ ᐅᕝᕙᓘᓐᓃᑦ 
ᓯᕗᓪᓕᐅᑎᖁᔭᐅᑉᐸᑕ ᐆᒪᔪᑦ ᐊᖑᓇᓱᒃᐸᑦᑕᖏᑦ ᐃᓄᐃᑦ. 
 
ᐊᕕᑦᑐᕐᓯᒪᔪᓂ ᓯᕗᓪᓕᐅᑎᖁᔭᑦ:  ᑲᒪᒍᑕᐅᙱᑦᑐᖅ ᐊᕕᑦᑐᕐᓯᒪᔪᓂ ᓯᕗᓪᓕᐅᑎᖁᔭᓂᒃ ᓇᓪᓕᐊᓐᓂᑐᐃᓐᓇᖅᓗ. 
 
ᑲᒪᒋᔭᐅᑉ ᐋᕿᑦᓯᒪᓂᖓ:  ᐱᑕᖃᕐᑐᖅ ᑎᓴᒪᓂᒃ ᐃᓗᓕᖏᓐᓂᒃ ᐃᓱᒪᒋᔭᐅᑉ ᖃᐅᔨᓴᕐᑕᐅᓂᕐᒥᒃ:  1) ᖃᐅᔨᓴᕐᓗᒋᑦ 
ᐃᓲᕋᐃᑦ ᐊᒻᒪᓗ ᓇᓗᓇᐃᕐᓗᒍ ᑕᓯᐅᑉ ᖃᓄᐃᑦᑑᓂᖓ ᓇᒥᑐᐃᓐᓇᖅ ᓄᓇᕗᑦᒥ; 2) ᖃᐅᔨᒐᓱᐊᕐᓗᒋᑦ ᑕᓯᕐᒦᑦᑐᑦ 
ᐊᒡᕌᒍᖏᑦ, ᐱᕈᕐᐸᓪᓕᐊᓂᖏᑦ ᐊᒻᒪᓗ ᐱᔭᐅᒍᓐᓇᕐᑐᑦ ᒥᒃᓴᐅᓴᓪᓗᒋᑦ; 3) ᐋᕿᓱᕐᓗᒋᑦ ᓈᓴᐅᓯᕆᓂᒃᑯᑦ ᐆᑦᑐᕋᐅᑦ 
ᒥᒃᓴᐅᓴᓪᓗᓂ ᐃᓲᕋᐃᑦ ᐊᒡᕌᒍᖏᓐᓂᒃ, ᐱᕈᕐᐸᓪᓕᐊᓂᖏᓐᓂᒃ ᐊᒻᒪᓗ ᐱᔭᐅᒍᓐᓇᕐᑐᓂᒃ ᖃᐅᔨᓴᕐᕕᐅᖏᑦᑐᓂ ᑕᓯᕐᓂ; 

1 ᑖᓐᓇ ᑐᑦᓯᕋᐅᑦ ᓈᒻᒪᖏᑦᑐᖅ ᒥᑭᓂᕐᐹᑦ ᒪᓕᒐᑦ ᑎᓴᒪᓂ ᕿᒥᒡᕈᒍᑎᓂ ᐆᒪᔪᓕᕆᔨᕐᔪᐊᓄᑦ; ᑕᐃᒪᐃᒻᒪᑦ, ᑐᓂᔭᑦ ᑲᑎᒪᔨᓄᑦ ᐊᑕᐅᓯᕐᒧᑦ ᐊᒡᕌᒍᒧᑦ 
ᑮᓇᐅᔭᖃᕐᑎᑕᐅᓗᑎᒃ 2014−2015ᒥ. 

                                            



4) ᐋᕿᓱᕐᓗᒋᑦ ᐱᔭᕆᐊᑭᑦᑐᑦ ᖃᕋᓴᐅᔭᒃᑰᕈᑏᑦ ᓄᓇᙳᐊᑦ ᐅᕘᓇ Google Earth ᑕᒪᓐᓇ ᐊᐅᓚᑦᓯᔨᓄᑦ 
ᐃᒪᐃᒍᓐᓇᕈᑕᐅᓗᓂ ‘ᑎᒃᑯᐊᕐᓗᒍ ᐊᒻᒪᓗ ᓇᕿᓪᓗᒍ’ ᐊᑐᐃᓐᓇᖃᕐᓂᖅ ᐊᑯᓂᐅᔪᒥᒃ ᐱᔭᐅᒍᓐᓇᕐᑐᑦ ᒥᒃᓴᐅᓴᓪᓗᒋᑦ 
ᐃᓲᕋᐃᑦ ᓇᒥᑐᐃᓐᓇᖅ ᓄᓇᕗᑦᒥ. 
 
ᐃᓲᕋᐃᑦ ᖃᐅᔨᓴᕐᑕᐅᓂᐊᕐᑐᑦ ᐃᓄᐃᓴᓐᓂᕐᐹᓂᒃ 24 ᑕᓯᕐᓂᒃ, ᓇᒥᑐᐃᓐᓇᖅ ᐅᐸᒐᖏᓐᓂ ᓇᔪᒐᕐᓂ ᓄᓇᕗᑦᒥ.  ᑕᓰᑦ 
ᓇᓗᓇᐃᕐᑕᐅᓂᐊᕐᑐᑦ ᐊᖅᑯᑎᒋᓗᒍ ᓇᒦᓐᓂᖓ ᐃᓱᒪᒋᓗᒋᑦ ᖃᐅᔨᒪᔭᑦ ᓇᒦᓐᓂᖏᑦ ᐃᓲᕋᐃᑦ, ᖃᓄᐃᓐᓂᖏᑦ ᑕᓯᕐᓂ 
ᒪᓕᒐᑦ ᐊᒻᒪᓗ ᑐᓴᕐᕕᒋᒐᓱᐊᕐᓗᒋᑦ ᓄᓇᓕᓐᓂ ᐊᖑᓇᓱᒃᑏᑦ ᐊᒻᒪᓗ ᒥᑭᒋᐊᕐᓂᐊᕐᑏᑦ ᑎᒥᖏᑦ ᖃᐅᔨᒐᓱᐊᕐᓗᒋᑦ 
ᐊᓂᒍᕐᑐᒥ ᐃᖃᓗᓐᓂᐊᖃᑦᑕᕐᓯᒪᓂᖏᑦ.  ᐃᓲᕋᐃᑦ ᐱᔭᐅᕙᓐᓂᐊᕐᑐᑦ ᐊᑐᕐᓗᓂ ᖃᐅᔨᓴᕐᓗᓂ ᐱᑕᖃᓲᓂᒃ ᓄᓗᐊᓂᒃ, 
ᐊᒻᒪᓗ ᐆᑦᑐᕐᑕᐅᓗᑎᒃ, ᐊᕐᓇᐅᒻᒪᖔᑕ ᐊᖑᑎᐅᒻᒪᖔᑕ, ᐊᒻᒪᓗ ᓂᕿᖏᓐᓂᒃ ᖃᐅᔨᓴᕋᑦᓴᓂᒃ ᓄᐊᑦᓯᓗᓂ.  
 
ᓈᓴᐃᓂᕐᒧᑦ ᐆᑦᑐᕋᐅᑏᑦ ᑲᒪᒋᔭᐅᓂᐊᕐᑐᑦ, ᐊᑐᕐᓗᒋᑦ ᓈᓴᐅᑏᑦ ᓄᐊᑕᑦ ᖃᐅᔨᓴᕐᓂᕐᒥ, ᖃᐅᔨᒐᓱᐊᕐᓗᒋᑦ ᓂᕆᐅᒋᔭᑦ 
ᐱᕈᕐᐸᓪᓕᐊᓂᖏᑕ ᐊᑯᓚᐃᓐᓂᖏᑦ ᐊᒻᒪᓗ ᐱᔭᐅᒍᓐᓇᕐᑐᑦ ᐃᓘᓐᓇᖏᓐᓂ ᖃᐅᔨᓴᕐᕕᐅᖏᑦᑐᓂ ᑕᓯᕐᓂ ᓄᓇᕗᑦᒥ. 
 
ᐊᑐᕐᑕᐅᓂᖏᑦ ᖃᐅᔨᔭᑦ:  ᐱᐅᓯᕆᒐᐊᓱᕐᑕᖓ ᑕᒪᑦᓱᒪ ᖃᐅᔨᓴᕐᓂᐅᑉ ᐋᕿᑦᓱᐃᓂᖅ ᐱᔭᕆᐊᑭᑦᑐᓂᒃ, 
ᐊᐅᓚᒍᓐᓇᕐᑕᓂᒃ ᑐᙵᕕᖃᕐᑐᓂᒃ ᐅᐊᔭᒨᕐᑐᑎᒍᑦ ᓄᓇᙳᐊᓂᒃ (ᒪᑯᐊ Google Earth) ᐊᔪᙱᒍᑕᐅᓂᐊᕐᑐᑦ 
ᐃᖃᓗᓐᓂᐊᒐᕐᓂᒃ ᐊᐅᓚᑦᓯᔨᓄᑦ, ᑕᑯᕚᑦᓴᓯᐅᕐᑐᓂᒃ ᐃᖃᓗᓐᓂᐊᕐᑎᓂᒃ ᐊᐅᓚᑦᓯᔨᓄᑦ ᐊᒻᒪᓗ ᐊᖑᓇᓱᒃᑏᑦ ᐊᒻᒪᓗ 
ᒥᑭᒋᐊᕐᓂᐊᕐᑏᑦ ᑎᒥᖏᓐᓄᑦ ᓇᓚᐅᑦᓵᕐᓗᒋᑦ ᓄᖒᑦᓯᕙᓪᓕᐊᖏᓪᓗᓂ ᐱᔭᐅᒍᓐᓇᕐᑐᑦ ᐃᓲᕋᐃᑦ ᑕᓯᕐᓂ ᓇᒥᑐᐃᓐᓇᖅ 
ᓄᓇᕗᑦᒥ, ᐃᓚᐅᓗᑎᒃ ᑕᓰᑦ ᖃᐅᔨᓴᕐᕕᐅᒪᙱᑦᑐᑦ ᐅᓪᓗᒥ.  ᑕᐃᒪᐃᒃᑐᑦ ᑲᒪᒍᓯᐅᔪᑦ ᐱᔭᕆᐊᑭᓪᓕᒍᑕᐅᓂᐊᕐᑐᑦ 
ᐊᖏᔪᒥᒃ ᐊᐅᓚᑦᓯᓂᕐᒧᑦ ᐃᓲᕋᕐᓂᒃ, ᐊᒻᒪᓗ ᐃᑉᐱᒍᓱᒍᑕᐅᓗᑎᒃ ᐱᔭᑦ, ᐱᔭᑦ ᐊᑯᓚᐃᓐᓂᖏᑦ ᐊᒻᒪᓗ ᑮᓇᐅᔭᑦ 
ᐱᕈᕐᐸᓪᓕᐊᓂᖏᑦ ᖁᒡᕙᓰᓐᓇᕋᓗᐊᕐᒪᖔᑕ ᐊᔪᕐᓇᖏᑉᐸᑦ ᐊᑯᓂᐅᔪᒥᒃ. 
 
ᓄᓇᓖᑦ ᑲᒪᖃᑕᐅᓂᖏᑦ/ᑐᓴᕐᕕᐅᒐᓱᐊᕐᓂᖏᑦ:  ᑲᒪᒋᔭᒥᒃ ᓯᕗᓕᕐᑎ ᐅᖃᕐᓯᒪᔪᖅ ᑎᑎᖅᑲᑦ ᐊᒥᓱᓄᑦ ᐊᖑᓇᓱᒃᑏᑦ 
ᐊᒻᒪᓗ ᒥᑭᒋᐊᕐᓂᐊᕐᑏᑦ ᑎᒥᖏᓐᓄᑦ ᐊᒻᒪᓗ ᑭᕙᓪᓕᕐᒥ ᐆᒪᔪᓕᕆᔩᑦ ᑲᑎᒪᔨᖏᓐᓄᑦ ᐱᒋᐊᕐᓯᒪᓕᕐᒪᑕ, ᐃᓛᒃ 
ᐊᑐᕐᓂᓕᓐᓂᒃ ᐃᑲᔪᕈᑎᓂᒃ ᐱᔪᖃᕐᓯᒪᙱᑦᑑᒐᓗᐊᖅ.  ᐅᖃᕐᓯᒪᒻᒥᔪᖅ ᑐᓴᕐᕕᖃᕋᓱᐊᕐᓃᑦ ᑲᔪᓯᓂᐊᕐᒪᑕ ᐊᖑᓇᓱᒃᑏᑦ 
ᐊᒻᒪᓗ ᒥᑭᒋᐊᕐᓂᐊᕐᑏᑦ ᑎᒥᖏᓐᓂᒃ ᐊᒻᒪᓗ ᑭᕙᓪᓕᕐᒥ ᐆᒪᔪᓕᕆᔩᑦ ᑲᑎᒪᔨᖏᓐᓂᒃ ᖃᐅᔨᓴᕐᑐᖃᕐᑎᓪᓗᒍ ᐊᒻᒪᓗ 
ᐱᔭᕇᕐᐸᑦ. 
 
ᒪᓕᑦᑐᒋᑦ ᐸᐸᑕᓄᑦ ᐊᑐᐊᒐᐃᑦ, ᑕᒪᓐᓇ ᑲᒪᒋᔭᖅ ᑮᓇᐅᔭᖃᕐᑎᑕᐅᑉᐸᑦ ᐸᐸᑕᓂᒃ ᑲᒪᒋᔭᖅ ᐃᒪᐃᒋᐊᖃᕐᑐᖅ:  (1) 
ᑐᓂᓯᒍᑕᐅᓗᓂ ᑎᑎᖅᑲᓂᒃ ᐃᑲᔪᕐᑐᕈᑎᓂᒃ ᐃᓘᓐᓇᖏᓐᓂᒃ ᐊᑦᑐᕐᑕᓂᒃ ᓄᓇᓕᓐᓂ ᑎᑭᙱᓐᓂᖓᓂ ᔫᓂ 30, 
2014; ᐅᕝᕙᓘᓐᓃᑦ (2) ᑐᓂᓯᓗᑎᒃ ᑎᑎᖅᑲᓂᒃ ᐃᑲᔪᕐᑐᕈᑎᓂᒃ ᐊᒥᓲᓂᕐᓴᓂᒃ ᐊᑦᑐᕐᑕᓂᒃ ᓄᓇᓕᓐᓂᒃ 
ᑎᑭᖖᓐᓂᖓᓂ ᔫᓂ 30, 2014 ᐊᒻᒪᓗ ᑐᓂᓯᓗᑎᒃ ᓇᓗᓇᙱᒍᑎᓂᒃ ᑕᒪᓐᓇ ᖃᐅᔨᓴᕐᓂᖅ ᑲᒪᒋᔭᐅᒻᒪᑦ 
“ᐱᑦᓯᐊᕋᓱᐊᕐᑐᓂ” ᑐᓴᕐᕕᖃᕋᓱᐊᕐᓂᕐᒥᒃ; ᐅᕝᕙᓘᓐᓃᑦ (3) ᑐᓂᓯᓗᓂ ᐱᑕᖃᕆᐊᓕᓐᓂᒃ ᑐᓴᕋᑦᓴᓂᒃ ᐊᓚᒃᑲᕐᓗᒍ 
ᑕᒪᓐᓇ “ᐱᑦᓯᐊᕋᓱᐊᕐᑐᓂ” ᑐᓴᕐᕕᖃᕋᓱᐊᕐᓂᕐᒥᒃ ᑲᒪᔪᖃᕐᓯᒪᒻᒪᑦ ᑎᑭᙱᓐᓂᖓᓂ ᔫᓂ 30, 2014. 
 
ᐊᑐᓕᖁᔭᑦ:  ᑖᓐᓇ ᑲᒪᒋᔭᖅ ᑮᓇᐅᔭᖃᕐᑎᑕᐅᑉᐸᑦ, ᐅᑯᐊ ᒪᓕᒃᑕᐅᒋᐊᓖᑦ ᐊᑐᕐᐳᑦ: 
 

1. ᑮᓇᐅᔭᖃᕐᑎᑕᐅᓂᖏᑦ ᒪᓕᒋᐊᖃᕐᑐᑦ ᐊᓯᖏᓐᓂᒃ ᑮᓇᐅᔭᖃᕐᑎᑦᓯᔪᓂᒃ, ᑕᐃᒫᒃ ᓇᓗᓇᐃᕐᑕᐅᒪᒻᒪᑦ 
ᑐᑦᓯᕋᐅᒻᒥ, ᐊᖏᕐᑕᐅᒪᓗᑎᒃ.  ᑖᓐᓇ ᓇᓗᓇᐃᕐᑕᐅᒋᐊᓕᒃ ᑎᑎᖅᑲᑎᒍᑦ; ᐊᒻᒪᓗ 

2. ᑮᓇᐅᔭᖃᕐᑎᑕᐅᓂᖏᑦ ᒪᓕᒋᐊᖃᕐᑐᑦ ᐱᔭᕇᕐᓗᒋᑦ ᑐᓴᕐᕕᖃᕋᓱᐊᕐᓃᑦ ᐱᑕᖃᕆᐊᖃᕐᑐᑦ ᓇᓗᓇᐃᕐᑕᑦ 
ᒪᓕᑦᑐᒍ ᐸᐸᑕᓄᑦ ᐊᑐᐊᒐᖅ. 
 

ᑎᑎᕋᕐᑕᖏᑦ ᐆᒪ:  ᑖᓂᑲ ᑯᕆᔅᑐᓪ, ᐆᒪᔪᕐᓂᒃ ᐊᐅᓚᑦᓯᓂᕐᒧᑦ ᐆᒪᔪᓕᕆᔨ, ᐆᒪᔪᓕᕆᔨᕐᔪᐊᓂ 
 
ᑐᓴᕐᕕᐅᒐᓱᐊᕐᑐᖅ:  ᐲᑕ ᑭᑦ, ᐆᒪᔪᕐᓂᒃ ᐊᐅᓚᑦᓯᓂᕐᒧᑦ ᐆᒪᔪᓕᕆᔨ, ᐆᒪᔪᓕᕆᔨᕐᔪᐊᓂ 
 
 
 


